
“Allwch chi ddim ‘i fwyta
fe – ond ma hwn yn
rhoi bwyd i’r meddwl…

Allwch chi ddim ‘i wisgo
fe – ond ma hwn yn

twymo’r galon…

Allwch chi ddim ‘i
glywed e – ond yn hwn
ma lleisie’r holl fyd…”



Pan mae Patshyn yn clywed y bleiddiaid yn udo’n y mynyddoedd, beth
mae e’n ei wneud i gysuro ei hun?

Patshyn

“Watsha di, yr hen
flaidd! Fi yw Patshyn.
A ma pob un patshyn ar
y clogyn ‘ma yn adrodd
stori.” 



Celf
“O diar, wy wedi anghofio diwedd y stori. Wy erio’d wedi anghofio
hon o’r blan…!”

Fel cof Patshyn, mae rhai o’r patshys ar ei got yn diflannu. Pam mae e mor drist pan
mae’n anghofio diwedd y stori?

• Tynnwch LUN i’ch atgoffa o’ch hoff stori o’r ddrama – Hugan Goch Fach, Titw
Tomos Las neu Guto Nyth Bran.

Mae’r tri ffrind yn y mynyddoedd. Rhag pwy mae nhw’n cuddio? Pam eu bod nhw’n cuddio?

• Fel dosbarth gwnewch FURLUN. Gan ddefnyddio papur, cerdyn, brethyn, man
ddefnyddiau a phaent gwnewch lun ar gyfer wal y dosbarth sy’n dweud stori Alff,
Patshyn, Sosban a Beth yn y mynyddoedd.

Penderfynwch beth yr ydych am ei gynnwys yn y llun.

Gweithiwch ar bob rhan o’r murlun mewn grwpiau, e.e.
Awyr y nos
Y mynyddoedd, y creigiau uchel a’r coed tal
Y bleiddiaid
Y Cewri
Y bobl yn eu tai yn y dyffryn islaw
Alff gyda’i llyfr
Patshyn yn ei got glytiog
Sosban gydfa’i offerynau cerdd
Beth yn esgus bod yn gawr

Gweneud pyped cysgodion

I wneud pyped ffon syml tynnwch/ copiwch lun o
gymeriad(e.e Patshyn gyda’i ambarel a’i het) ar
gerdyn tennau caled, a torrwch y llun allan. Yna, 
gludwch ffyn bach ysgafn ar draed y pyped   
Nawr mae’r pyped yn barod i roi sioe!!

Alff
DRAMA
“Ma’r bobol eishe clywed y straeon
a’r caneuon.”

Mae straeon yn mynd a ni i leoedd erail l
ac amseroedd erail l ac yn ein helpu i ddeall
y byd o’n cwmpas.
• Mewn grwpiau bach gwnewch eich
STORI eich hunain i fyny.

Dewiswch ffotograff o grwp o bobl e.e.allan
o lyfr, papur newydd neu gylchgrawn.
Edrychwch ar y llun yn ofalus. Faint o bobl
sydd yn y llun?
Beth mae nhw’n ei wneud? Beth mae pob
person yn ei wisgo? Ydych chi’n meddwl
eu bod nhw’n hapus neu yn drist? Pryd
ydych chi’n meddwl y tynnwyd y llun?
Ble ydych chi’n meddwl y tynnwyd y
llun? Dychmygwch beth oedd yn
digwydd yn union cyn neu ar ol tynnu’r
llun.

Yn y ddrama mae Patshyn, Sosban ac
Alff yn defnyddio gwrthrychau – props
stori – i’w helpu i ddweud eu straeon.
Beth mae Patshyn ac Alff yn ei ddefnyddio
i ddweud stori Titw Tomos Las?
• Mewn grwpiau bach neu barau gwnewch

eich PROPS STORI eich hunain i’ch
helpu i ddweud eich stori wrth
weddill y dosbarth.

“A mi o’dd dege ohonyn’ nhw … Miloedd ohonyn nhw … Ond o’dd
hynny sbel yn ol … a nawr dim ond un sydd ar ol. Hwn.”

Beth yw trysor mwyaf gwerthfawr Alff? Pwy roddodd e iddi?
Beth mae hi’n feddwl yw e? Pam mai hwn yw’r unig un sydd ar ol?

Beth
HANES
“Stori mamgu yw hon. Mamgu fi!”

Yn y ddrama mae Alff yn son am ei
MAMGU gyda’i FFRINDIAU ac mae’n
chwilio am ei CHWAER. Teulu Alff yw ei
mamgu a’i chwaer a’i dau ffrind.

•   Tynnwch lun o’ch teulu
•   Gwnewch siart teuluol
•  Ysgrifennwch stori am hanes    

eich teulu e.e. o ble daethant 
yn wreiddiol.

• Ymchwiliwch hanes eich ysgol  
e.e. ydy’r adeilad yn hen? Ers
pryd mae’r athrawon wedi bod
yn dysgu ynddi?

“Cewri eishe hwn … Cewri eishe y llyfyr.”
Pam mai’r llyfr yw’r peth mwyaf gwerthfawr yn y byd?

Sosban
“Sbel yn ol …Fe dda’th y cewri i’n

gwlad ni. Un o’r pethe wnaethon
nhw o’dd stopo’n pobol ni adrodd
y straeon, a canu a dysgu. Ond
ma na rai o ni’n cario mla’n.
Heb gael yn dala. Heb i’r cewri

allu y’n ffindo ni …”

Pam ydych chi’n meddwl y gwnaeth y
cewri atal y bobl rhag adrodd eu
straeon a chanu eu caneuon?

Pam ydych chi’n meddwl y gwnaeth rhai
o’r bobl gario mlaen i adrodd eu straeon

a chanu eu caneuon?

Cerdd
“Ry’n ni’n dod at y’n gilydd
Yn dawel dawel bach
I wrando ar yr awel
A sibwrd yn y nos

Adenydd bach yn curo
Calonne bach yn curo
Calonne bach llawn ofon
Yn curo yn y nos

Achos draw fan ‘na yn y pellter
Ry’n ni’n gweld rhyw gysgod mawr
Yn symud yng ngole’r lleuad
Dod yn nes mae cysgod cawr…

Ma’r cewri mawr yn gwrando
Yn gwrando ar yr awel
Tra bo ni yn adrodd straeon
A chanu yn dawel, dawel
Tra bo ni yn sibrwd yn y nos …”

Mae’r mynyddoedd lle mae’r tri storiwr yn cuddio yn dywyll a pheryglus.

• Fel dosbarth dychmygwch beth mae’r ffrindiau’n glywed yn y mynyddoedd a gan
ddefnyddio llais ac offerynnau taro syml ceisiwch ail greu y SWN fyddai yno e.e.
Swn y glaw ar y creigiau
Swn y gwynt yn y coed
Swn bleiddiaid yn udo
Swn y ddaear yn crynu wrth i’r cewri falurio’r creigiau’n llwch gyda’u traed enfawr

